
Edisi kali ini adalah kesinambungan daripada buletin pada tahun

2022 yang dihasilkan ke dalam bentuk ebook. Pengisian buletin ini

masih mengekalkan matlamat agar pendokumentasian bahan

berlaku secara berterusan dan tersusun sebagai salah satu bahan

rujukan.

Alhamdulillah, saya menzahirkan rasa bersyukur kerana dengan

keizinanNya E-BULETIN KKRB 2023 dapat diterbitkan dengan jayanya.

SEKAPUR SIRIH

Ucapan setinggi-tinggi penghargaan dan tahniah kepada semua

jawatankuasa sidang redaksi dan juga seluruh warga Kolej Komuniti

Rembau yang terlibat sama ada secara langsung atau tidak

langsung di dalam menjayakan penerbitan ini.

Penerbitan e-buletin ini dapat memberikan maklumat mengenai

pelbagai kegiatan warga Kolej Komuniti Rembau dan ianya

memperlihatkan kesungguhan seluruh warga kolej dalam usaha

padu dan kerjasama secara berpasukan yang amat dititikberatkan

dalam usaha untuk mencapai misi dan wawasan kolej. Semoga

segala maklumat yang dipaparkan dapat memberi info kepada

anda semua. Diharap ia juga dapat memudahkan anda mengetahui

maklumat mengenai pembelajaran serta aktiviti-aktiviti dan

program-program yang dianjurkan.

Sekian, terima kasih.

MERHAYATI BINTI SIPON

PENGARAH

KOLEJ KOMUNITI REMBAU 7



JANUARI 

8

11 JANUARI 2023

Bagi menambahkan lagi kemahiran yang sedia ada, memperkayakan lagi

bidang pengetahuan dengan menggunakan ruang masa yang ada, tenaga

pengajar bidang Sijil Fesyen & Pakaian Kolej Komuniti Rembau telah menyertai

‘Program Home Based Business’ (Langkah pertama menjadi seorang Usahawan

Sulaman). Pengetahuan & pengalaman yang diperolehi bakal disampaikan

pada para pelajar.



FEBRUARI
3 FEBRUARI 2023

Alhamdulillah hasil lawatan kunjung

mesra ini, telah berjaya mengikat

hubungan mesra di antara Kolej

Komuniti Rembau dan Pejabat

Pendidikan Daerah Rembau.

Lawatan kunjung mesra oleh Pengarah

Kolej Komuniti Rembau, Puan Merhayati

binti Sipon bertemu Pegawai Pendidikan

Daerah Rembau yang disertai bersama 4

orang Timbalan Pegawai Pendidikan

Daerah Rembau dari Pelbagai cabang

dan pegawai-pegawai yang lain.

Pelbagai aktiviti bersama akan

dirancang dan dilaksana dimasa

hadapan. semoga hubungan ini

menjadi titik tolak kerjasama yang erat

dalam membangunkan bidang

pendidikan di Daerah Rembau ini

khususnya.

9



FEBRUARI
3 FEBRUARI 2023

Majlis Penutup Minggu Suai Kenal telah

disempurnakan oleh Puan Merhayati binti

Sipon, Pengarah Kolej Komuniti Rembau

pada 3 Februari 2023.

Bacaan ikrar pelajar diketuai oleh

Saudara Ahmad Aidiel Aqil bin Mohd

Abdullah dari Program Sijil Agroteknologi.

Selamat menjalani sesi pembelajaran

minggu hadapan kepada pelajar baharu.

FEBRUARI
20 - 22 FEBRUARI 2023

Demam Pilihan Raya Kampus kini bermula!

Seramai 13 orang calon Jawatankuasa Perwakilan Pelajar bertanding pada kali ini. Kempen

telah bermula pada 20 Februari 2023 dengan aktiviti menggantung poster di sekitar kolej.

Pada 22 Februari 2023 pula berlangsung pembentang manifesto kesemua calon Perwakilan

Pelajar di Dean Kuliah KKRB . Setelah selesai pembentangan manifesto oleh calon-calon

perwakilan, para pelajar Kolej Komuniti Rembau telah menjalankan tangungjawab

mengundi bagi memilih bakal pemimpin Jawatankuasa Perwakilan Pelajar Tahun 2023/2024

mereka.

FEBRUARI
24 FEBRUARI 2023

Telah berlangsung sesi Lawatan Kunjung Hormat dan Ramah Mesra Pengarah-Pengarah

Kolej Komuniti Negeri Sembilan bersama Timbalan Pengarah Pendidikan Sektor

Perancangan dan Pengurusan PPD Negeri Sembilan, En Mohamad Zaidi Bin Ishak

(Memangku Tugas Pengarah). Hasil pertemuan mesra ini sangat memberangsangkan dan

jalinan kerjasama antara Jabatan Pendidikan Negeri Sembilan dengan Kolej-Kolej

Komuniti di Negeri Sembilan akan lebih bertambah erat. Semoga usaha dan kerjasama ini

akan dapat meningkatkan lagi mutu pendidikan berteraskan TVET di Negeri Sembilan

khususnya.

12



FEBRUARI
25 FEBRUARI 2023

Program Senamrobik Bersama Komuniti

Taman Pinggiran Pedas telah

berlangsung pada 25 Februari 2023

bertempat di Pusat Komuniti Taman

Pinggiran Pedas.

Para pelajar Kolej Komuniti Rembau

berkesempatan menyertai Program

Senamrobik bersama komuniti ini.

Terima kasih kepada semua yang

menjayakan program.

13



FEBRUARI
29 FEBRUARI 2023

Sekitar Hari Pendaftaran Pelajar Sesi II

2023/2024. Terima kasih semua atas

segala bantuan dan kerjasama yang

telah diberikan dalam menjayakan

hari pendaftaran kali ni.

14



MAC
6 MAC 2023

15

Telah berlangsung Bengkel Kepimpinan Ahli

Jawatankuasa Perwakilan Pelajar Kolej

Komuniti Negeri Melaka dan Negeri

Sembilan Tahun 2023 telah disertai oleh

Muhammad Qayyum Bin Zunaedi (YDP JPP)

dan Muhammad Faiz Irfan bin Fadzil (NYDP

JPP).

Di antara pengisian program adalah bengkel

dan amali pengucapan awam, tazkirah

kepimpinan, sesi perkongsian ilmu

kepimpinan dan lantikan JPP Negeri.



MAC
6 MAC 2023

16

Gerobok Rezeki KKRB merupakan inisiatif

pihak kolej bagi membantu para pelajar Kolej

Komuniti Rembau yang memerlukan.

Barangan bagi Gerobok Rezeki KKRB

merupakan hasil sumbangan kakitangan

KKRB dan komuniti setempat.

"Ambil Bila Perlu, Beri Bila Mampu".



MAC
7 MAC 2023

17

Pelajar Kolej Komuniti Rembau berpeluang

menyertai Seminar Alam dan Kemanusiaan anjuran

JHEAINS di Pusat Dakwah Islamiah Paroi pada 7 Mac

2023.

Diantara panel yang hadir adalah Dato Dr Sheikh

Muszaphar Shukor (Angkasawan Negara) dan Prof

Madya Dr Ahmad Naaja Mokhtar dengan tajuk

forum: Alam dan Kemanusiaan dari Sudut

Pandangan Sains dan Islam.

.



MAC
20 MAC 2023

18

Program Literasi Kewangan JPPKK AKPK,

Malaysia Book Of Record 2023

Program yang sangat memberi manfaat

kepada kakitangan dan juga pelajar Kolej

Komuniti Rembau dalam menimba ilmu

pengetahuan berkenaan pengurusan

perbelanjaan dan kewangan peribadi.

Satu program yang memberi impak positif

buat semua kakitangan dan pelajar Kolej

Komuniti Rembau.



MAC

19

Sepanjang cuti sekolah telah berlangsung kursus pendek khas bagi pelajar sekolah.

Pelbagai kursus telah dirancang bagi memanfaat masa terluang anak-anak dengan

kemahiran dan ilmu yang baharu.

SEPANJANG BULAN MAC 2023



MAC

20

Rangkuman kursus-kursus pendek yang telah dilaksanakan.

SEPANJANG BULAN MAC 2023

Rangkuman kursus-kursus pendek yang telah dilaksanakan.

SEPANJANG BULAN MAC 2023

22

Rangkuman kursus-kursus pendek yang telah dilaksanakan.

SEPANJANG BULAN MAC 2023

23

Rangkuman kursus-kursus pendek yang telah dilaksanakan.

SEPANJANG BULAN MAC 2023



MAC

Rangkuman kursus-kursus pendek yang telah dilaksanakan.

SEPANJANG BULAN MAC 2023



MAC

25

Rangkuman kursus-kursus pendek yang telah dilaksanakan.

SEPANJANG BULAN MAC 2023



MAC

26

REZEKI UNTUK DIKONGSI BERSAMA PELAJAR

Penambahan bekalan makanan di Gerobok Rezeki Kolej Komuniti Rembau. Terima kasih

Jawatankuasa Perwakilan Pelajar (JPP) dan para penyumbang dalam usahasama

membantu pelajar yang memerlukan.

29 MAC 2023



APRIL

27

Ihya Ramadhan KKRB - Program Santai Iftar dan Tarawih Bersama Pelajar-Pelajar KKRB

8 APRIL 2023

Program Anjuran JPP (Jawatankuasa Perwakilan Pelajar) KKRB hasil sumbangan dari

Pensyarah dan kakitangan KKRB. Tersenyum riang pelajar menikmati juadah berbuka

disambung dengan solat Maghrib dan Isyak berjemaah seterusnya bertarawih hingga

selesai. Program sebegini dapat memupuk semangat jati diri, kerjasama dan hubungan

erat antara pelajar serta mencungkil bakat imam-imam muda di kalangan pelajar.

Kolej Komuniti Rembau bukan sekadar menitik berat kemahiran dalam pembelajaran

malah kami juga menekankan aspek kerohanian pelajar.



APRIL

28

Pada 8 April 2023 bersamaan 17 Ramadhan 1444H, telah diadakan satu Program Gotong

Royong Bubur Lambuk Bersempena Nuzul Quran bersama komuniti setempat yang melibatkan

kakitangan dan pelajar KKRB bersama komuniti Kawasan Rukun Tetangga (KRT) Taman

Pinggiran Pedas. Program ini telah berjaya mencapai matlamat untuk menjalinkan hubungan

erat di antara kakitangan dan pelajar Kolej Komuniti Rembau bersama penduduk setempat

terutama penduduk di sekitar Taman Pinggiran Pedas. Antara pengisian dalam program ini

selain gotong royong bubur lambuk adalah seperti tazkirah Nuzul Quran, kuiz Nuzul Quran dan

lain-lain lagi.

8 APRIL 2023



APRIL

29

Program Kesukarelawanan Menyantuni Anak Yatim

dan Miskin di Pertubuhan Kebajikan Anak-Anak

Yatim dan Miskin (PEYAKIN) Negeri Sembilan.

10 APRIL 2023

Pelajar Semester 1 Sijil Agroteknologi telah menganjurkan

aktiviti menyantuni anak-anak yatim dan miskin di PEYAKIN,

Kundur.

Pelbagai aktiviti telah

dijalankan antaranya aktiviti

teka-teki, melukis, membuat

biskut raya, berbuka puasa

bersama dan solat

berjemaah bersama.

Terima kasih kepada En. Omar bin Hj. Abu Bakar dan pihak pengurusan PEYAKIN yang

mengalu-alukan kedatangan pelajar dari Kolej Komuniti Rembau.



APRIL

30
Terima kasih diucapkan kepada IKRAM dan para penyumbang.

13 APRIL 2023

Sumbangan Makanan Berbuka Puasa kepada 10 orang pelajar yang terdiri

daripada anak yatim / asnaf daripada pihak IKRAM pada 13 April 2023.



APRIL

31

Aktiviti mempromosi kemasukan pelajar sempena pameran pendidikan kerjaya Sekolah

Menengah Kebangsaan Puteri, Seremban oleh pegawai dan pensyarah Kolej Komuniti

Rembau.

13 APRIL 2023

Kerjasama yang baik diperolehi dari pihak sekolah dan pelajar semasa aktiviti promosi

dilaksanakan. Dengan adanya aktiviti seperti ini telah berjaya mendedahkan program-

program yang dilaksanakan di KKRB kepada para guru dan pelajar sekolah.



APRIL

32

Program ini dilaksanakan bersekali dengan Majlis Khatam Al-Quran KKRB.

14 APRIL 2023

Program Quran Hour POLYCC 2023 merupakan anjuran Bahagian Ambilan

dan Pembangunan Pelajar dengan kerjasama Kolej Komuniti Kuala Langat

dan Politeknik Banting, Selangor dimana bacaan Al-Quran dibaca serentak

oleh semua warga Politeknik dan Kolej Komuniti seluruh Malaysia.



MEI

33

7 MEI 2023

Tahniah! Warga Kolej

Komuniti Rembau

mengucapkan sekalung

ucapan tahniah buat

semua pensyarah dan

pelajar dari Program

Fesyen Dan Pakaian yang

telah berjaya merangkul

kejuaraan Tempat

pertama, kedua & ketiga

dalam Pertandingan Reka

Fesyen Kitar Semula

sempena Hari Pengguna

Kebangsaan Peringkat

Negeri Sembilan Tahun

2023 bertempat di UiTM

Kampus Seremban

Pertandingan tersebut telah

disertai oleh 4 orang

pensyarah & 16 orang

pelajar dari Program Sijil

Fesyen & Pakaian KKRB.



MEI

34

12 MEI 2023

Edaran sumbangan makanan kepada pelajar Kolej Komuniti Rembau di Gerobok

Rezeki KKRB.

Terima kasih kepada penyumbang.



MEI

35

15 MEI 2023

Sekitar Perhimpunan Pelajar Sempena Hari Belia Negara 2023.

Bacaan Ikrar Belia telah diketuai oleh Saudara Muhammad Qayyum bin Zunaedi, YDP JPP

Kolej Komuniti Rembau.



MEI

36

19 MEI 2023

Syawal menghampiri

penghujungnya,

kemeriahan masih terasa!

Majlis Jamuan Mesra

Aidilfitri Warga Kolej

Komuniti Rembau 2023.

Jalinan mesra terjalin sesama warga, kemeriahan hari raya,

dihidangi dengan pelbagai hidangan istimewa, ketupat

lemang rendang semuanya ada!

Semoga Allah menyatukan hati kami semua warga Kolej

Komuniti Rembau dalam meneruskan perjuangan

mendidik anak bangsa dan berkhidmatan pada agama,

bangsa dan negara.



MEI

37

24 MEI 2023

Syabas dan tahniah diucapkan kepada Encik Zulfadzly Ameer Bin Abdul Halim & Encik

Ahmad Firdaus Bin Masazhar (Pensyarah Sijil Agroteknologi DH41) di atas pentauliahan

sebagai Teknologis Profesional (Agro-Based Technology) oleh Lembaga Teknologis

Malaysia. Kami warga Kolej Komuniti Rembau berbangga dengan pencapaian mereka.

Semoga terus maju dan berjaya!



MEI

29 MEI 2023

Tahniah diucapkan buat Unit Fesyen & Pakaian, Kolej Komuniti Rembau di atas kejayaan

mencapai tempat ke-2 dan ke-3 dalam Pertandingan Kreativiti 3R Sempena Sambutan

Minggu Perpaduan Negeri Sembilan 2023

Penyertaan seperti ini bukan sahaja

dapat mencungkil bakat sedia ada

dikalangan pelajar malahan memberi

inspirasi kepada mereka untuk

berkarya.

Pertandingan ini disertai oleh wakil KRT sekitar

Negeri Sembilan, pelajar UiTM, USIM dan juga

para pensyarah serta pelajar dari Kolej Komuniti

Rembau, Negeri Sembilan.



JULAI

6 JULAI 2023

Tahniah diucapkan buat Unit

Agroteknologi Kolej Komuniti Rembau

dari seluruh warga KKRB diatas

kejayaan dalam pertandingan

Cabaran Inovasi Sosial 2023 Di

Konvensyen Inovasi Sosial, CIS@KIS

dengan merangkul Anugerah Hadiah

Khas CIS@KIS 2023 dengan tajuk

projek:

"Bekas Semaian Bioplastik Dari Daun

Nenas."

Pelajar - pelajar sijil Agroteknologi yang terlibat

adalah :

1. Laaven A/L Baskaran

2. Nurul Aliah Maisarah binti Asra Nisam

3. Nuraian Syafiqah Aqila Binti Yusri Amir

4. Muhammad Hadwan Farhan Bin Zia Afzanizam

5. Aidil Haziq Bin Mohd Firuszaimie

Dibawah bimbingan pensyarah dari

unit Agroteknologi: Shahidah binti

Abdul Malek

KKRB adalah diantara 15 finalis

terpilih dalam pertandingan tersebut

yang terdiri daripada IPTA awam

seluruh malaysia berjaya ke

peringkat akhir.



JULAI

40

7 JULAI 2023

Sekitar Majlis Perhimpunan Bulanan dan Majlis

Perpisahan Puan Noor Ain Binti Mohd Faudzi dan Cik Umi

Norsalwa Binti Tukiman. Selamat menjalankan tugas

ditempat baru dan semoga kekal cemerlang

disepanjang perkhidmatan.

Tahniah juga kepada penerima Anugerah APC Tahun

2022 Kolej Komuniti Rembau:

- Puan Norasmah Binti Kamaruzaman

- Puan Siti Noorbain Binti Mohd Zin

- Encik Muhammad Saiful Bin Mat Izan

17 JULAI 2023

TAHNIAH dan SYABAS diucapkan diatas pencapaian prestasi cemerlang kepada

penerima Anugerah Perkhidmatan Cemerlang tahun 2022;

1) Puan Norasmah Binti Kamaruzaman (Pensyarah Sijil Agroteknologi - DH44)

2) Puan Siti Noorbain Binti Mohd Zin (Pensyarah Sijil Fesyen & Pakaian - DH32)

3) Encik Muhammad Saiful Bin Mat Izan (Pembantu Tadbir P/O - N19)

Diharapkan agar anugerah ini akan menjadi pemangkin kepada semua warga

Kolej Komuniti Rembau untuk terus berkhidmat dengan penuh dedikasi dan

cemerlang serta beroleh kejayaan yang lebih pada masa akan datang.

18 JULAI 2023

Tahniah diucapkan kepada Muhammad Faiz Irfan Bin Fadzil, Pelajar

Sijil Agroteknologi Kolej Komuniti Rembau yang menerima Dana

Unipreneur 3.0 daripada Bank Rakyat.

Beliau akan menjalankan perniagaan perkhidmatan "Design &

Printing" t shirt dan cenderahati.

Tahniah diucapkan dan semoga maju jaya!

KOLEJ KOMUNITI REMBAU - TERBAIK!

30 JULAI 2023

Seluruh warga Kolej Komuniti Rembau mengucapkan sekalung ucapan tahniah buat Unit

Fesyen & Pakaian diatas kejayaan merangkul tempat pertama dalam pertandingan fesyen

sempena Hari Pengguna Kebangsaan HPK 2023 bertempat di Piazza, Pavillion Bukit Jalil.

Bertemakan ‘Hijau dan Kitar Semula’ penyertaan KKRB melibatkan seramai 6 orang

pensyarah pembimbing (Unit Fesyen & Pakaian), 2 org pelajar semester 1 dan 2 orang

pelajar semester 2 program Unit Fesyen & Pakaian.

Dengan memilih konsep tema era Victoria, Unit Fesyen & Pakaian KKRB telah berjaya

menewaskan peserta- peserta lain.

Pertandingan ini turut disertai oleh pelbagai IPTA dan IPTS yang lain.

16 OGOS 2023

Kerjasama diantara Kolej Komuniti Rembau

dan Institusi lain disekitar daerah Rembau

sentiasa terjalin erat. Kepakaran tenaga

pengajar Kolej Komuniti Rembau juga diakui

apabila pensyarah dari KKRB acapkali

dijemput untuk menjadi Hakim/Juri bagi

pertandingan yang melibatkan kemahiran.

Salah satu kerjasama tersebut adalah

diantara KKRB dan KV Dato Lela Maharaja,

apabila salah Seorang Pensyarah KKRB iaitu

En. Mahadi Sudin telah dijemput untuk

menjadi juri bagi pertandingan KV SKILL

Wilayah N.Sembilan dan Melaka 2023 bagi

kategori "Landscape Gardening" bermula

pada 16 hingga 17 Ogos 2023 yang

diadakan di Kolej Vokasional Dato Lela

Maharaja, Chembong, N.Sembilan. Semoga

kerjasama erat ini terus terjalin.

16 OGOS 2023

Pada 16 Ogos 2023 (Rabu) pihak Unit

Pentadbiran Kolej Komuniti Rembau

telah mengadakan satu Program Sesi

Taklimat/Perkongsian Ilmu mengenai

Tatacara Pengurusan Kontrak

Perolehan Secara Tender bertempat di

Politeknik Melaka yang telah

disampaikan oleh Encik Khairul

Musaiyar (Penolong Pegawai Tadbir).

Unit pentadbiran KKRB pula telah

diwakili oleh Penolong Pegawai Tadbir

KKRB, kakitangan Unit Kewangan, Unit

ICT dan lain-lain. Program ini telah

berjaya membantu Unit Pentadbiran

KKRB untuk lebih memahami Tatacara

Pengurusan Perolehan Secara Kontrak

dengan lebih mendalam.

21 OGOS 2023

Telah berlangsung Program

Pembangunan Keusahawanan

Komuniti 2023 (PPKK23): Home Chef

for Business yang bermula pada 21

Ogos hingga 30 Ogos lalu.

Diharapkan agar program ini berjaya

memberi impak kepada para peserta

disamping membantu merancakkan

ekonomi dan pendapatan isi rumah.

Tahniah kepada semua peserta

Program ini bertujuan untuk memperkasa ekonomi

isirumah B40 disamping menambah ilmu

pengetahuan dalam kalangan peserta untuk

memulakan perniagaan dari rumah. Program yang

disertai oleh 15 orang peserta ini meliputi

penghasilan bijirin berasaskan soya

(tempeh,tauhu,fucuk, taufu fah), penghasilan hasil

sayuran (mee kuning & kordial), penghasilan bebola

ikan & daging, kursus pengendalian makanan,

Kursus Penghasilan Rancangan Perniagaan,

Pelabelan serta Pemasaran secara atas talian.

Diakhir program, para peserta telah didedahkan

dengan Hari Simulasi Perniagaan yang berlangsung

di sekitar kompleks Kolej Komuniti Rembau

Diakhir program, para peserta telah

didedahkan dengan Hari Simulasi

Perniagaan yang berlangsung di

sekitar kompleks Kolej Komuniti

Rembau

22 OGOS 2023

Sekitar hari pertama Minggu Suai Kenal Pelajar Baharu Sesi 1 2023/2024

23 OGOS 2023

Majlis Perasmian Penutup Minggu Suai Kenal Pelajar Baharu Sesi I 2023/2024 dan

Perasmian Bulan Kemerdekaan Kolej Komuniti Rembau telah dilaksanakan pada 23 Ogos

2023.

26 OGOS 2023

Sukarelawan Kolej Komuniti Rembau yang terdiri daripada pelajar baharu Semester 1 dan

para pensyarah telah menyertai Program Pembersihan Kawasan Pantai Saujana, Port Dickson

anjuran Syarikat Coca-Cola Malaysia dengan kerjasama Reef Check Malaysia dan SWM

Environment Sdn Bhd.



OGOS

50

28 OGOS 2023

Kolej Komuniti Rembau bukan sekadar sebagai sebuah pusat institusi dalam bidang

pendidikan malahan turut juga aktif dalam menyertai pelbagai program sukarelawan,

antaranya adalah Program Plogging @ Community Daerah Rembau 2023.

Penglibatan KKRB dalam program ini turut disertai oleh Pn Pengarah KKRB,

Puan Merhayati Sipon, para pegawai serta pensyarah dan juga para pelajar. Semoga

program2 seperti ini akan mendekatkan lagi hubungan diantara institusi pendidikan

dengan komuniti setempat.

28 OGOS 2023

Warga pensyarah KKRB mengucapkan

selamat menjalani Latihan Industri

kepada semua para pelajar Semester

4 Kolej Komuniti Rembau Sesi I

2023/2024. Semoga peluang yang

diberi dapat menambah lebih banyak

ilmu, manfaat dan pengalaman yang

berguna sebagai persediaan

menghadapi dunia pekerjaan yang

sebenar kelak.

Tahniah diucapkan kepada para

pelajar yang menjalani Latihan

Industri (LI) kerana telah berjaya

meneruskan pengajian hingga

semester 4.

4 SEPTEMBER 2023

Kursus Latihan Asas PISPA bagi pelajar -

pelajar Kolej Komuniti Negeri Sembilan 2023

yang telah diadakan di Ibu Pejabat

Pertahanan Awam Negeri Sembilan pada 4

& 5 September 2023.

Kolej Komuniti Rembau telah

menghantar 9 orang pelajar bagi

menyertai program tersebut dan

berjalan dengan jaya sehingga tamat

program. Program ini juga diadakan

bagi memilih 10 pelajar terbaik bagi

mewakili Kolej Komuniti Negeri

Sembilan ke Program Latihan Medan

PISPA Kolej Komuniti Negeri Sembilan

dan Melaka.

7 SEPTEMBER 2023

Kursus Aneka Roti – Terima kasih kepada

RPK Jabatan Kebajikan Masyarakat

Daerah Rembau kerana telah memilih

Kolej Komuniti Rembau sebagai tempat

menjalani kursus Penghasilan Aneka Roti.

Seramai 20 orang peserta telah mengikuti

ini dan telah menghasilkan 5 jenis roti.

Peserta telah didedahkan dengan PdP

teori dan amali di sepanjang kursus

berlangsung. Tahniah buat semua peserta

kerana berjaya dan memberikan

kerjasama yang baik sepanjang kursus

berlangsung. Semoga berjumpa lagi pada

kursus akan datang. InshaAllah, peserta

yang telah mengikuti kursus ini dapat

menghasilkan pelbagai jenis roti pada

masa akan datang. Terima kasih Pn

Rozaimah binti Baharom (Tenaga

Pengajar) dan dibantu oleh Pn Fazlina binti

Fadzil.

14 SEPTEMBER 2023

Hari ini berlangsungnya kursus

penanaman cendawan bersama AADK

Daerah Rembau yang telah disertai

seramai 25 orang peserta. Kursus ini

memberi ruang dan peluang untuk

para peserta mengetahui teknik-teknik

asas dalam penanaman cendawan

sehinggalah proses penuaian hasil.

Disamping Kursus penanaman cendawan,

para peserta turut diberi peluang bersoal

jawab berkenaan permasalahan dalam

bidang penanaman tanaman yang lain

dibawah kendalian En Mahadi Sudin.

Semoga program seperti ini dapat

memberi manfaat kepada para peserta

yang hadir.

17 SEPTEMBER 2023

Majlis Ramah Mesra Alumni telah

diadakan pada 17 September 2023

bertempat di Beaja Resto, Nilai, Negeri

Sembilan. Majlis ini diadakan untuk

meraikan para graduan Kolej Komuniti

Rembau bagi Konvokesyen Tahun 2023.

Program ini juga merupakan salah satu

aktiviti Persatuan Alumni Kolej Komuniti

Rembau. Tahniah dan Selamat maju jaya

diucapkan kepada semua Alumni KKRB.

17 SEPTEMBER 2023

Majlis Konvokesyen Komemoratif

Kolej Komuniti Tahun 2023 bagi

Sidang 3 telah berlangsung pagi

tadi di Dewan Tuanku Canselor,

Universiti Sains Islam Malaysia

(USIM), Nilai dan disempurnakan

oleh YB Dato’ Haji Mohammad

Yusof Apdal, Timbalan Menteri

Pendidikan Tinggi.

Seramai 1,081 graduan dari Kolej

Komuniti Zon Sabah, Sarawak dan

Pulau Pinang telah diraikan

meliputi pelbagai bidang

pengajian di peringkat diploma

dan sijil.

20 SEPTEMBER 2023

Kolej Komuniti Rembau berbesar hati

menerima kunjungan ADUN Chembong,

Dato' Zaifulbahri bin Idris pada 20hb

September 2023, Perjumpaan selama satu

jam bersama Pengarah Kolej Komuniti

Rembau, Puan Merhayati bertujuan

membincangkan *Program PSH Madani*

anjuran Kolej Komuniti Rembau.

Turut membincangkan mengenai

halatuju Majlis Penasihat KK Rembau iaitu

Dato' selaku Pengerusi Majlis Penasihat

Kolej Komuniti Rembau.

Semoga perbincangan yang dibuat

dipermudahkan demi pembangunan

komuniti setempat terutamanya.

23 SEPTEMBER 2023

Kakitangan dan pelajar KKRB terlibat dalam aktiviti sukarelawan ‘Gotong

Royong Madani’ dan naik taraf dinding dan tembok di Sekolah Kebangsaan

Pedas.

25 SEPTEMBER 2023

Satu Program Lawatan Usahawan Online

Fashion (Market Pemborong) bagi

Program Fesyen dan Pakaian telah

diadakan disekitar Jalan Tunku Abdul

Rahman, Kuala Lumpur.

Program ini melibatkan 6 org pensyarah pembimbing/pengiring dan 18 org pelajar

Semester 2 dan Semester 3. Program ini diadakan bertujuan sebagai pengenalan

kepada para pelajar berkaitan jenis fabrik dan bahan-bahan jahitan untuk

penghasilkan produk yang dipasarkan oleh usahawan fashion online.

6 OKTOBER 2023

Sekitar Hari Bertemu Kaunselor pada 06 Oktober 2023 bersama Cik Wan Nor Azlinda binti

Abdul Razak, Pegawai Psikologi, Kolej Komuniti Jelebu.

27 OKTOBER 2023

Pada 27 Oktober 2023

KKRB, Unit Pengajian Am

dan Exco Kerohanian &

Kebajikan Jawatankuasa

Perwakilan Pelajar Kolej

Komuniti Rembau telah

melancarkan Tabung

Peduli Palestin dan

Bacaan Yassin bagi

kesejahteraan rakyat

Palestin dan Warga KKRB.

Puan Pengarah Kolej Komuniti

Rembau telah berbesar hati

untuk merasmikan Pelancaran

Tabung Peduli Palestin ini.

Kutipan dilaksanakan bermula

27 Oktober 2023 hingga 3

November 2023.

Semoga dengan sumbangan

ini merupakan amal jariah

berpanjangan dan dapat

membantu saudara kita,

InsyaAllah.

2 NOVEMBER 2023

Pada 2 November 2023 telah

berlangsung Kursus Penghasilan

Produk Makanan Berasaskan Soya

dan Kursus Cendawan Tiram.

Terima Kasih Jabatan Hal Ehwal

Agama Islam Negeri Sembilan dan

Pertubuhan Cakna Mualaf Negeri

Sembilan kerana telah memilih

Kolej Komuniti Rembau sebagai

tempat menjalani Kursus

Penghasilan Produk Makanan

Berasaskan Soya dan Kursus

Cendawan Tiram.

Tahniah buat semua peserta-

peserta kursus kerana berjaya dan

memberikan kerjasama yang baik

sepanjang kursus berlangsung.

Semoga berjumpa lagi pada

kursus akan datang.

Jazakumullah khairan kathira.

3 NOVEMBER 2023

Mesyuarat Jawatankuasa Penasihat

Industri Bil. 1/2023 telah dilaksanakan

pada Jumaat, 3 November 2023

bertempat di Bilik Mesyuarat Kolej

Komuniti Rembau.

Tujuan mesyuarat ini diadakan

adalah untuk membincangkan

perancangan program serta

mendapatkan cadangan dan

pandangan dari pihak industri dalam

memantapkan lagi jaringan

kerjasama antara KKRB dengan

Jawatankuasa Penasihat Industri

yang telah dilantik.

Mesyuarat telah dipengerusikan oleh

salah seorang panel industri iaitu En.

Kamarul Arifin bin Suhara Apandi

yang merupakan Pengurus Syaikat

Fresh Fungi Enterprise.

Selain itu, turut diadakan Semakan

Kurikulum oleh pihak industri bagi

Program Agroteknologi dan Program

Fesyen & Pakaian, Sesi

Menandatangani Sijil Kolaborasi

Strategik (CoC) antara KKRB dengan

industri yang terlibat serta

Penyerahan Watikah Pelantikan

Jawatankuasa Penasihat Industri

yang telah ditandatangani oleh Dr.

Haji Mohd Zahari bin Ismail, Ketua

Pengarah Pendidikan Politeknik dan

Kolej Komuniti.

4 NOVEMBER 2023

Sambutan Bulan Kebangsaan Kolej Komuniti

Rembau Tahun 2023 yang telah diadakan

pada 4 Oktober 2023 di Pusat Komuniti

Taman Pinggiran Pedas.

4 NOVEMBER 2023

Antara aktiviti dan pertandingan yang

dilaksanakan adalah Pertandingan

Warisan Merdeka, Pertandingan Kuiz

Merdeka, Pertandingan Mencipta Pantun

dan Pertandingan Nyanyian Lagu

Patriotik.



NOVEMBER 

66

4 NOVEMBER 2023

Sekitar Sambutan Bulan Kebangsaan

Kolej Komuniti Rembau Tahun 2023 di

Pusat Komuniti Taman Pinggiran Pedas.

5 NOVEMBER 2023

Persatuan Mahasiswa Orang Asli Malaysia ingin mengucapkan setinggi-tinggi tahniah dan

syabas kepada saudara Jamadizuan Bin Uda Jamil @ Jamadizuan di atas

penganugerahan Sijil Agroteknologi dari Kolej Komuniti Rembau, Negeri Sembilan

@kolejkomunitirembau

Jejaka Orang Asli campuran suku Temuan dan Temiar ini berasal dari Kampung Orang

Asli Sg Melut, Dengkil, Selangor. Dia mendapatkan pendidikan awal di beberapa buah

sekolah iaitu SK Kota Warisan dan SMK Seri Sepang. Sejurus mendapat keputusan Sijil

Pelajaran Malaysia (SPM), anak sulung daripada dua beradik ini juga merupakan anak

Orang Asli pertama yang menyambung pengajian Asasi Sains di Kolej Universiti Agrosains

Malaysia (UCAM) @ucamofficial . Kini, dia sedang melanjutkan pengajian Ijazah Sarjana

Muda Sains Pertanian di universiti yang sama.

Selain menunjukkan prestasi yang baik

dalam bidang akademik, dia juga turut aktif

menyertai kelab di peringkat universiti dan

merupakan ahli aktif bagi Persatuan

Mahasiswa Orang Asli Malaysia. "Pendidikan

sangat penting dan ia bermula sejak sekolah

rendah lagi di mana ibu bapa sering

menekankan saya untuk menamatkan

pelajaran sehingga ke peringkat SPM"

kongsinya. Tambahan lagi , ujarnya, ramai

anak orang asli yang tidak berjaya

menamatkan SPM di kampung menjadi

asbab untuk dia membawa perubahan dan

mengubah persepsi ilmu itu penting.

Antara motivasi dan dorongan

semestinya dari kedua-dua ibubapa

yang banyak menyokong segala pilihan

dalam membuat keputusan terutamanya

selepas tamat SPM. Selain itu, dia berkata

bahawa dorongan guru juga menjadi

faktor sehingga kini dia masih berada di

medan ilmu. Pesanan dan harapan

seorang guru yang ingin melihatnya

merangkul Ijazah Sarjana Muda di atas

pentas suatu hari kelak akan

direalisasikan, dan kini dia sedang

berada di landasan kejayaan yang betul.

5 NOVEMBER 2023

Antara faktor lain yang menjadi pembakar

semangat saudara Jamadizuan juga

adalah kegigihannya untuk membuktikan

bahawa stereotaip "tiada guna belajar

tinggi-tinggi nanti tiada kerja", adalah

salah. Dia berpendapat bahawa, ilmu tidak

dapat dinilai dengan wang ringgit, "carilah

ilmu sampai ke hujung dunia", kongsinya.

Dia turut menitipkan penghargaan dan

jutaan terima kasih kepada Jabatan

Kemajuan Orang Asli Malaysia (JAKOA)

Jabatan Kemajuan Orang Asli (JAKOA) atas

bantuan kewangan sepanjang tempoh

pengajiannya.

Saudara Jamadizuan berharap agar

semakin ramai anak-anak Orang Asli yang

berani keluar dari zon selesa, bergaul

dengan komuniti luar, serta belajar

membawa diri tanpa mengharapkan

bantuan supaya dapat membina mentaliti

yang kuat. Dia juga berkata, semoga

semakin ramai Orang Asli yang berjaya

menamatkan pengajian tidak kira di

segala peringkat dan tidak terhenti di

separuh jalan. Pendidikan akan membuka

mata orang lain yang bangsa Orang Asli

kini tidak mudah dijajah mindanya. "Sudah

berjaya jangan lupa asal-usul, sentiasa

bangga dengan status Orang Asli kerana

jika bukan kita, siapa lagi nak

memperjuangkan bangsa ini", tambahnya

lagi.

7 NOVEMBER 2023

Seramai 8 orang pelajar, seorang alumni

serta 3 orang kakitangan Kolej Komuniti

Rembau telah menyertai program

Melaka Heritage Fun Walk 1.0 Peringkat

PolyCC Negeri Sembilan dan Melaka

pada 7 Oktober 2023. Program tersebut

merupakan anjuran Bahagian Ambilan &

Pembangunan Pelajar (BAPP) JPPKK

bersama Majlis Bandaraya Melaka

Bersejarah (MBMB), dan telah

dikelolakan bersama-sama oleh Kolej

Komuniti dan Politeknik Melaka dan

Negeri Sembilan.

Selain aktiviti Fun Walk sejauh 1.8

kilometer di kawasan pelancongan

sekitar Banda Hilir, Melaka, turut

diadakan jualan produk keusahawanan

daripada PolyCC Melaka dan Negeri

Sembilan serta Perkongsian Ikon Alumni

dan Keusahawanan PolyCC.



NOVEMBER 

70

9 NOVEMBER 2023

FreeMarket Kolej Komuniti Negeri Sembilan telah dilaksanakan pada 9 November 2023

sempena Hari Terbuka di Kolej Komuniti Rembau.

9 NOVEMBER 2023

Terima kasih kepada semua pihak yang

terlibat bagi menjayakan projek

sukarelawan ini. Pengumpulan pakaian

terpakai ini merupakan sumbangan

orang awam yang telah dikumpulkan di

Kolej Komuniti sekitar Negeri Sembilan.

9 NOVEMBER 2023

Diharapkan program ini sedikit

sebanyak memberi manfaat kepada

pihak-pihak yang memerlukan.

9 NOVEMBER 2023

Kursus Penghasilan Produk Makanan Berasaskan

Soya. Tahniah buat semua peserta-peserta kursus

kerana berjaya menjalani kursus ini. Semoga

berjumpa lagi pada kursus akan datang.

Jazakumullah khairan kathira. Terima Kasih Majlis

Agama Islam Negeri Sembilan kerana telah

memilih Kolej Komuniti Rembau sebagai tempat

memilih KKRB sebagai lokasi kursus ini.

9 NOVEMBER 2023

Meriah Suasana Hari Terbuka Kolej

Komuniti Rembau. Sekalung ucapan

ribuan terima kasih buat semua

undangan dan pempamer yang telah

hadir.

9 NOVEMBER 2023

Tetamu Undangan Khas:

Dato' Perba Hj Abdul Razak Bin Mohd

Yassin, Dato' Lembaga Suku Biduanda

Waris Nan Carak.

Para Agensi Pempamer:

1. Bomba & Penyelamat Daerah Rembau

2. AADK Daerah Rembau

3. Amanita IPD Rembau

4. Tabung Haji Rembau

5. Ar Rahnu Yapein

5. KWSP

6. MAINS (Zakat)

7. PTPTN

8. Food Truck (Farm Fresh - Susu Percuma)

9. Unit Jualan Farm Fresh Seremban.

9 NOVEMBER 2023

Jemputan Khas:

1. Pejabat Pendidikan Daerah Rembau

2. SM Undang Rembau (URESS)

3. SMK Pedas

4. SMK Sedia Raja

5. SMK Datuk Abdullah (SEMENDA)

6. Kolej Vokasional Dato Lela Maharaja

7. Unit Sukarelawan (BRISK) Kk Negeri

Sembilan

Turut hadir orang ramai, penduduk sekitar

Kolej Komuniti Rembau pada hari Program

Hari Terbuka Kolej Komuniti Rembau ini

berlangsung.

15 NOVEMBER 2023

Jawatankuasa Anti Rasuah

(JAR) & Integriti Kolej Komuniti

Rembau telah mengadakan

Lawatan ke Pejabat SPRM

Negeri Sembilan. Lawatan ini

adalah salah satu aktiviti yang

boleh dilakukan oleh orang

awam untuk mendapatkan

pendedahan dan pengetahuan

tentang Suruhanjaya

Pencegahan Rasuah Malaysia

(SPRM).

SPRM adalah sebuah agensi

kerajaan yang

bertanggungjawab untuk

mencegah dan menyiasat kes-

kes rasuah di Malaysia. SPRM

juga turut menjalankan

program-program pendidikan

dan kesedaran anti rasuah

untuk meningkatkan integriti

dan etika masyarakat.

Lawatan ini bertujuan untuk

memberi gambaran tentang

fungsi, peranan dan cabaran

yang dihadapi oleh SPRM dalam

memerangi rasuah. Lawatan ini

juga diharapkan dapat

menimbulkan minat dan

semangat untuk menyokong

usaha SPRM dalam menjadikan

Malaysia sebuah negara yang

bersih dan bebas rasuah.



NOVEMBER 

78

25 NOVEMBER 2023

Taklimat Program Kerjaya Belia Anak

Asnaf Majlis Agama Islam Negeri

Sembilan telah diadakan di The Grand

Beach Resort Port Dickson.

Taklimat ini disampaikan oleh Encik

Mahadi bin Sudin dan Puan Amalina

binti Zainal



NOVEMBER 

79

26 NOVEMBER 2023

Satu lawatan sambil belajar guru dan

murid sekolah dari bidang teknik dan

vokasional daerah Jempol dan Jelebu

yang turut disertai pegawai PPD

daerah Jempol dan Jelebu telah hadir

ke Kolej Komuniti Rembau,

rombongan lawatan ini terdiri dari 6

guru dan pegawai serta 20 pelajar.

Tujuan lawatan ini adalah untuk

melihat kaedah pelaksanaan

pengajian yang dilaksanakan di kolej

ini. Selain itu sebagai satu langkah

untuk mempromosi kolej kepada

para pelajar sekolah. antara

pengisian dalam lawatan ini ialah

taklimat daripada para pegawai unit-

unit di KKRB serta lawatan melihat

fasiliti dan juga melihat aktiviti PdP

yang dilaksanakan disini.

Lawatan ini telah berjaya menjalin

hubungan erat diantara KKRB dan PPD

Jempol dan Jelebu, semoga

kerjasama erat ini akan dapat di

teruskan masa hadapan.



DISEMBER 

80

8 DISEMBER 2023

KENAIKAN PANGKAT STAF

1. Puan Fazlina binti Fadzil (DH48)

2. Encik Ahmad Firdaus bin Masazhar (DH44)

3. Encik Mahadi bin Sudin (DH44)

4. Puan Siti Nurjiah binti Abdullah (DH44)

5. Encik Zulfadzly Ameer bin Abdul Halim (DH44)

Kami di Kolej Komuniti Rembau berasa bangga dengan

pencapaian ini dan mendoakan agar tuan/puan terus

maju jaya pada masa akan datang.

Ikhlas daripada,

Pengarah dan seluruh Warga Kolej Komuniti Rembau



DISEMBER 

81

8 DISEMBER 2023

Inilah kisah mereka yang berjaya bersama kami!

Permulaan perjalanan datang ke Kolej Komuniti Rembau(KKRB), memilih bidang sijil

Agroteknologi, menuntut ilmu, memenuhi pengetahuan dalam bidang pertanian,

akhirnya setelah tamat pengajian maka lahirlah usahawan Alumni KKRB tahun

2014.




